
SBM UUM MENERIMA KUNJUNGAN HORMAT DARI TAN SRI PENGERUSI DAN PEGAWAI-PEGAWAI
TERTINGGI FAMA

SBM ONLINE: Pusat Pengajian Perniagaan (SBM) telah menerima kunjungan hormat dari Lembaga
Pemasaran Perfanian Persekutuan (FAMA) pada 1 Okfober 2017 (Ahad) yang diketuai oleh
Pengerusinya, Tan Sri Dato' Paduka Haji Badruddin Amiruldin dan diiringi tiga orang Timbalan



Pengarah, Pengarah Negeri serta beberapa orang pegawai atasan kanan FAMA. Lawatan ini adalah
sebagai kunjungan balas pihak FAMA ke SBM yang mana sebelum ini telah memberi kunjungan
hormat di Ibu Pejabat FAMA Selayang, Selangor. Kunjungan ini adalah bagi mewujudkan kerjasama
yang erat di antara kedua-dua belah pihak SBM dan FAMA.

Kunjungan FAMA disambut oleh Timbalan Dekan SBM, Prof. Madya Dr Fais Ahmad, Pensyarah-
pensyarah SBM iaitu Prof Madya Dr Kamal, Tuan Haji Juha, Dr. Bidayatul Akmal, Prof Madya Dr
Hasnizam dan Puan Rasidah, Pengarah Anjung Tamu UUM. Tan Sri Dato' Paduka Haiji furut Badruddin
diiring ke Balai Tamu Canselori untuk bertemu dan berbicara santai  dengan Naib Canselor UUM,
Dato' Sri Mustafa Ishak sebagai tanda kunjungan hormat ke UUM sebelum meneruskan sesi lawatan ke
SBM.

Tan Sri Dato' Paduka Haji Badruddin turut berbesar hati untuk berdiskusi dengan para pensyarah, staf
dan pelajar SBM dalam sesi CEO Talk di Bilik Kedah SBM. Kunjungan ini juga mencapai beberapa kata
sepakat unfuk menjadikan SBM salah satu hub perniagaan FAMA melalui peningkatan ahli MyAgrosis
di UUM, di samping beberapa kerjasama dalam kajian, latihan dan konsultansi. Tan Sri Dato Paduka
Haji Badruddin turut berpuas hati dengan maklumbalas daripada pelajar SBM yang berminat dengan
perniagaan dan sudi untuk membuka peluang yang lebih banyak di SBM melalui Pasar Tani, Ladang
Kontrak, K-Shoppe dan Karavan Tani.

